
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Նախագծի նպատակն է ՀՀ 2022 թվականի պետական բյուջեից հատկացնել միջոցներ Հայաստանի Հանրապետության կառավարության 2022 թվականի հունվարի 13-ի N 64-Լ որոշմամբ հաստատված՝ պաշտպանության մարտական գործողություններին մասնակցելիս կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելու ընթացքում կամ ավարտից հետո պատճառական կապով զոհված (մահացած) զինծառայողների ծնողների՝ Հայաստանի Հանրապետության կառավարության 2015 թվականի մայիսի 27-ի N 568-Ն որոշման N 1 հավելվածի 7-րդ կետով սահմանված ծախսերի փոխհատուցման միջոցառման այսուհետ՝ միջոցառում 2022 թվականի 1-ին եռամսյակի ծախսերը ֆինանսավորելու համար: 

1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2022 թվականի հունվարի 13-ի N 64-Լ  Որոշման N 1 հավելվածով սահմանված են միջոցառման շրջանակներում տրամադրվող փոխհատուցման չափերն են՝
1)	 փոխնակ մոր ծառայություններից օգտվելու համար՝ այդ ծառայության համար պայմանագրով նախատեսված վճարի 100 տոկոսի չափով, բայց ոչ ավել, քան 5.5 մլն դրամը, ներառյալ ավելացված արժեքի հարկը.
2)	դոնորական ձվաբջջի ձեռք բերման համար՝ այդ ծառայության համար պայմանագրով նախատեսված վճարի 100 տոկոսի չափով, բայց ոչ ավել, քան 600  հազար դրամը։
Ներկայումս ծրագրից օգտվելու համար Առողջապահության նախարարություն արդեն իսկ դիմել են 8 անձ, որից 3-ը դարձել են ծրագրի շահառու, իսկ մնացած 5-ի դիմումները քննարկման փուլում են։ 
Նշված 3 շահառուներին պետք է հատկացնել՝ 2 շահառուի՝ 600-ական հազար դրամ, 1 շահառուի՝ 5.5 մլն դրամ, քանի որ արդեն կատարվել է արտամարմնային բեղմնավորում և 600 հազար դրամ։
Այսպիսով, միջոցառման իրականացման համար անհրաժեշտություն է առաջացել ՀՀ 2022 թվականի պետական բյուջեից հատկացնել ֆինանսական միջոցներ: 

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը:

2. Կարգավորման առարկան 
Ներկայացված նախագծով առաջարկվում է Հայաստանի Հանրապետության պաշտպանության մարտական գործողություններին մասնակցելիս կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելիս զոհված (մահացած) զինծառայողների ծնողների վերարտադրողական առողջության աջակցման միջոցառման համար 
Միջոցառման գծով տարեկան ծախսերը գնահատվում են 150 մլն դրամ:
2022թ. 1-ին եռամսյակում առաջարկում ենք հատկացնել 12.4 մլն դրամ, որից՝ 1205 ծրագրի 12007 միջոցառումից՝ 8.6  մլն դրամ և 12012 միջոցառումից՝ 3.8 մլն դրամ: 
12.4 մլն դրամը գնահատվել է՝ հաշվի առնելով համապատասխան միջոցառումների գծով նախատեսված ծախսերի հիմքում դրված վարկային պայմանագրերի մնացորդները:
1205 ծրագրից նվազեցվող գումարներն ըստ եռամսյակների հետևյալն է՝
	Միջոցա-ռում
	միջոցառման անվանումը
	1-ին եռամսյակ
	1-ին կիսամյակ
	ինն ամիս
	Տարի

	 12007






	 ՀՀ ՊՆ, ՀՀ ԿԱ ԱԱԾ կրտսեր, միջին, ավագ և ՀՀ ԿԱ ՀՀ ոստիկանության միջին, ավագ, գլխավոր սպայական անձնակազմին սոցիալական աջակցություն

	
	հաստատված
	3,163.9
	6,327.8
	9,491.7
	12,655.6

	
	առաջարկվող նվազեցում
	2,163.9
	4,327.8
	6,491.7
	8,650.0

	
	մնացորդ
	1,000.0
	2,000.0
	3,000.0
	4,005.6

	12012





	 ՀՀ ՊՆ զինվորական կոչում ունեցող անձնակազմին սոցիալական աջակցություն

	
	հաստատված
	1,250.0
	2,500.0
	3,750.0
	5,000.0

	
	առաջարկվող նվազեցում
	0
	1,250.0
	2,500.0
	3,750.0

	
	մնացորդ
	0
	1,250.0
	1,250.0
	1,250.0



Ընդ որում, նշված ծրագրերից առաջարկվող նվազեցումների հիմքը շահառուերի թվի ճշգրտումն է։ Մասնավորապես, 1205 ծրագրի 12007 միջոցառման գծով 1-ին եռմասյակում շահառուների փաստացի թվաքանակի կրճատմամբ, ինչի արդյունքում, իսկ 12007 միջոցառման գծով 2022 թվականի հունվար-փետրվար ամիսների փաստացին ֆինանսավորվում է ըստ ներկայացված հայտի կազմել է 307.5 հազար դրամ, իսկ 12012 միջոցառման գծով 1-ին եռամսյակի փաստացին ամսական ֆինանսավորվում է տարեկան գումարի 1/12-ի չափով՝ 1,250.0 հազար դրամ։
Միաժամանակ առաջարկվում է 1068 ծրագրում բացել նոր՝ 12005 միջոցառում՝ 
	Միջոցա-ռում
	միջոցառման անվանումը
	1-ին եռամսյակ
	1-ին կիսամյակ
	ինն ամիս
	տարի

	12005
	Զոհված (մահացած) զինծառայողների ծնողների՝ դոնորական ձվաբջջի և (կամ) դոնորական սերմնաբջջի օգտագործմամբ, վերարտադրողականության օժանդակ տեխնոլոգիաների կիրառման դեպքում փոխնակ մոր, սեռաբջջի դոնորի (դոնորների) ծախսերի փոխհատուցում
	12,400.0
	12,400.0
	12,400.0
	12,400.0

	 
	 այդ թվում` ըստ կատարողների
	 
	 
	 
	 

	 
	 ՀՀ աշխատանքի և սոցիալական հարցերի նախարարություն
	12,400.0
	12,400.0
	12,400.0
	12,400.0




3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում Հայաստանի Հանրապետության պաշտպանության մարտական գործողություններին մասնակցելիս կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելիս զոհված (մահացած) զինծառայողների ծնողների վերարտադրողական առողջության աջակցման միջոցառմանը համար Հայաստանի Հանրապետության 2022 թվականի պետական բյուջեից կհատկացվեն համապատասխան ֆինանսական միջոցներ: 

4. Կապը ռազմավարական փաստաթղթերի հետ
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացում  կատարելու մասին» Հայաստանի Հանրապետության կառավարության որոշման նախագիծը բխում է Կառավարության 2021-2026 թթ. ծրագրի 1.3-րդ կետից, այն է՝ Կառավարության ուշադրության կենտրոնում մշտապես եղել և լինելու է զինծառայողների և նրանց ընտանիքների սոցիալական պաշտպանության բարձրացումը, ուստի Կառավարությունը մեծացնելու է զինծառայողների նյութական և սոցիալական ապահովման երաշխիքները, կատարելագործելու է զինծառայության գրավչության և զինծառայողի հեղինակության բարձրացման մեխանիզմները։ 
Նախագծի ընդունմամբ կբարձրանա զոհված զինծառայողների ընտանիքների սոցիալական պաշտպանության մակարդակը:

5. Տեղեկանք
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում եկամուտները և ծախսերը չեն ավելանա:


